
LIMBA ȘI LITERATURA RROMANI MATERNĂ 
 

VARIANTA 3 
 

• Toate subiectele sunt obligatorii. Se acordă 10 puncte din oficiu. 
• Timpul efectiv de lucru este de patru ore. 

 

SUBIECTUL I (30 de puncte) 
 

Drabaren o tèksto thaj xramosaren nùmaj rromanesθe so mangel pes and-e 
pućhimata dine maj tele!  

 

Jekhvar, jekh manuś kamlǎs te dikhel sar si lesqe ćhave: o Màrio, o Sorin, o Aron thaj o Florin. 

Akhardǎs len texarinθe pesθe thaj dinǎs sarkonesqe po jekh kaìsa. Palal kadaja, o manuś gelǎs p-o 

kïmpo, mukhindoj pesqe ćhaven te keren penqe butǎ thaj te nakhaven penqo dǐves sar kamen von. 

Rǎtǎqe, kana avilǎs palpale, o manuś akhardǎs pesqe śtare ćhaven thaj pućhlǎs len:  

 – Màrio, phen manqe so kerdǎn tire kaisaça? 

 – So te kerav, mirro dadorro, xalem la thaj naisarav tuqe. Sas but laćhi. Lǒm, palal kodoja, o 

sùmburo, ćhovdem les anθ-i phuv palal o kher, tindǎrdem o than thaj aźukerav te barǒl kothe jekh 

śukar thaj pherrvali kaìsalin. 

 – Miśto kerdǎn, mirro ćhavo, me patǎv zoreales kaj aresesa jekh laćho xulaj. 

  – Haj tu, phendǎs karing o Sorin, so kerdǎn tire kaisaça? 

 – Xalem la. Sas but laćhi, peki... 

 – Thaj palal kodoja? 

 – Ćhudindem laqo sùmburo thaj gelem dajaθe te maj mangav aver kaìse, ke na sas manqe 

dòsta jekh kaìsa. 

 – Mirrea ćhavea, phendǎs o dad ruśaça anθ-o vak, te dikhes te na areses jekh bićajlo manuś 
ke „o bićajlo maj but xasarel thaj o khandino maj but naśel”. 

 – Tuqe, ćajlǎs tuqe i kaìsa, sas laćhi? 

 – Na ӡanav, phenel o Aron. 

 – Sar na ӡanes, so kerdǎn laça? 

 – Bikindem la. Gelem laça k-i diz thaj dinem la vaś duj gàlbenurǎ. Dikh e love! 

 – Ćhavea, tu aresesa baro bikinitòri, tha` dikh ke na sa si bikinimasqe and-o ӡivipen; maj 

zorales, na si bikinimasqe e butǎ xudinde tire dadenθar.  

 K-o agor, o manuś pućhlǎs vi le Florinos, e maj tikne ćhaves: 

 – Tha` tuqe plaćajlǎs tuqe i kaìsa? 

 – Nić me na ӡanav, dadea! 

 – Sar? Vi tu bikindǎn la? 

 – Na, dadea! Me gelem te dikhav mirre amales savo si nasvalo thaj ingerdem la lesqe. Vov 

lośardilǎs but kaj dinǒm la lesqe thaj but naisardǎs manqe. 

 Rovindoj, o dad lias e ćhaves pe ćanga thaj phendǎs lesqe: 

 – Na ӡanav so keresa tu and-o tiro ӡivipen, tha` so ӡanav si ke tu avesa jekh laćho manuś thaj 

kadaja si i maj importantò butǐ. 
E śtar kaìse -  amboldipen kerdo kaθar i Noemi Kordovan palal o Leon Magdan 

1. Xramosaren and-e 5-6 rèndurǎ palal so vakǎrel pes and-o dino tèksto! 4 pùnktură 
2. Ambolden rumunikanes o tèksto dino maj opre! 6 pùnktură 
3. Nakhaven i sintàgma o laćho manuś ćhavo andar le savorre 8 kèzură (nominatìvo, akuzatìvo, 

genitìvo, datìvo, lokatìvo, ablatìvo, sociativ-intrumentàlo vi vokatìvo), vi ka-o jekhipen, vi ka-o 

butipen! 6 pùnktură 
4. Den i paradìgma e kernavnǎqi/ e verbosqi dikhel ka-e savorre vaxta e indikativone modosqe (o 

akanutno vaxt, o avutno vaxt, o imperfèkto, o nakhlo vaxt thaj o po but sar perfèkto vaxt)! 

6 pùnktură 
5. Alosaren andar o dino śtar alava adźektìvurǎ! Xramosaren save substantìvurǎ determinisaren 

von! 8 pùnkturǎ 
 
SUBIECTUL al II-lea (30 de puncte) 

 

1. Kana tume drabaren o oprutno tèksto, kaθar o I-to Subijèkto/ Subiectul I, so tume xatǎren? 

Xramosaren palal so tume mangen te phenen maj but, and-e 10 rèndurǎ, p-i kadaja tèma! 

 10 pùnktură 
 

2. Xramosaren, and-e 15-20 rèndurǎ, palal Sar siklǎras le siklǒvnen jekh paramìći? Sar 
cirdasjekhe paramićaqo siklǒvipen?       10 pùnktură 
 

3. Xramosaren, and-e 10 rèndurǎ, so tume xatǎren andar o mothovipen: Save si e ʒanglimata kaj 

das len le siklǒvnenqe palal i famìlia, i pakic thaj i profèsia?    10 pùnktură 

 
SUBIECTUL al III-lea (30 de puncte) 

 

1. Keren jekh butǎqi fìśa savi śaj te utilizisaren/ labǎren la ka-e klasaqo kotor O pronòmbro/ i 
sarnavni, i śovto klàsa!         10 pùnktură 

 
2. Vakǎren, and-e 15-20 rèndurǎ, palal Sar siklǎren le siklǒvnen jekh lirikano tèksto? Save si e 

siklǎripnasqe etàpe?  
            10 pùnktură 
 

3. Prezentisaren, and-e 10-15 rèndurǎ, Sar keras i evalùacia and-e rromane ćhibǎqe òre? Save 
metòde thaj instrumènturǎ labǎras/ utilizisaras?     10 pùnktură 


